
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՆՈՅԵՄԲԵՐԻ 8-Ի N 1501-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2012 թվականի նոյեմբերի 8-ի «Հայաստանի Հանրապետության էկոնոմիկայի նախարարության աշխատակազմի մտավոր սեփականության գործակալության բողոքարկման խորհրդի կանոնադրությունը և բողոքների քննարկման կարգը հաստատելու մասին» 1501-Ն որոշման (այսուհետ՝ Որոշում) 1-ին կետի 2-րդ ենթակետով հաստատված՝ Հայաստանի Հանրապետության էկոնոմիկայի նախարարության աշխատակազմի մտավոր սեփականության գործակալության բողոքարկման խորհրդում բողոքների քննարկման կարգում (այսուհետ՝ կարգ) կատարել հետևյալ փոփոխությունները և լրացումները.
1) Կարգի 18-րդ կետի 7-րդ ենթակետում «հնգօրյա ժամկետում» բառերը փոխարինել «երեք աշխատանքային օրվա ընթացքում» բառերով.
2) Կարգի 18-րդ կետը լրացնել հետևյալ բովանդակությամբ 8-րդ ենթակետով.

«8) 2-րդ կետի 14-րդ ենթակետին համապատասխան բողոքը ներկայացվում է «Վարչարարության հիմունքների և վարչական վարույթի մասին» Հայաստանի Հանրապետության օրենքով սահմանված ժամկետներում:».
3) Կարգի 26-րդ կետում «հիմնավոր փաստարկներ» բառերից հետո լրացնել «կամ նշված որոշումն ուժը կորցրած ճանաչելու համար նոր երևան եկած հանգամանքներ» բառերը.

4) Կարգի 31-րդ կետում «հնգօրյա ժամկետում» բառերը փոխարինել «չորս աշխատանքային օրվա ընթացքում» բառերով.
5) Կարգի 32-րդ կետում «խորհրդի քարտուղարը դրա մասին» բառերից հետո լրացնել «մեկ աշխատանքային օրվա ընթացքում» բառերը, իսկ «1-օրյա ժամկետում» բառերը փոխարինել «խորհրդի քարտուղարի կողմից զեկուցելուց հետո մեկ աշխատանքային օրվա ընթացքում» բառերով.
6) Կարգի 33-րդ կետում «31» թիվը փոխարինել «32» թվով, իսկ «եռօրյա ժամկետում բառերը» հանել.

7)  Կարգի 35-րդ և 36-րդ կետերում «10-օրյա ժամկետում» բառերը փոխարինել «հետո վեց աշխատանքային օրվա ընթացքում» բառերով. 
8) Կարգի 37-րդ կետից հանել «դրա ստացման օրվանից մեկամսյա ժամկետում» բառերը.
9) Կարգի 42-րդ կետը շարադրել հետևյալ խմբագրությամբ.

«42. Սույն կարգի 2-րդ կետի 1-14 ենթակետերին համապատասխան բողոքները և 3-րդ կետին համապատասխան դիմումները քննարկվում են ստացման օրվանից մեկամսյա ժամկետում:».

10) Կարգի 43-րդ կետը ուժը կորցրած ճանաչել.

11) Կարգի 44-րդ կետում «42-43-րդ կետերով սահմանված համապատասխան ժամկետների սահմաններում» բառերը փոխարինել «42-րդ կետով սահմանված ժամկետում» բառերով.
12) Կարգի 46-րդ կետում «42-43-րդ կետերով սահմանված ժամկետները կարող են» բառերը փոխարինել «42-րդ կետով սահմանված ժամկետը կարող է» բառերով, իսկ
«ապահովելու նպատակով» բառերից հետո լրացնել «, բայց ոչ ավելի քան վեց ամսով՝ սկսած սահմանված համապատասխան ժամկետի ավարտի օրվանից» բառերը.

13) Կարգի 55-րդ և 56-րդ կետերում «51» թիվը փոխարինել «50» թվով.
14) Կարգի 57-րդ կետում «մեկ ամիս» բառերը փոխարինել «15 աշխատանքային օր» բառերով.
15) Կարգի 71-ից 81-րդ կետերում «հետևյալ որոշումները» բառերը փոխարինել «հետևյալ որոշումներից մեկը» բառերով.
16)  Կարգը լրացնել հետևյալ բովանդակությամբ 80.1-րդ կետով.

«80.1. Սույն կարգի 2-րդ կետի 14-րդ ենթակետին համապատասխան բողոքի քննարկման արդյունքում ընդունվում է հետևյալ որոշումներից մեկը՝
1) բողոքն ամբողջովին կամ մասնակիորեն բավարարելու, որոշումը չեղյալ ճանաչելու և նոր որոշում կայացնելու.

2) բողոքը մերժելու և համապատասխան որոշումն ուժի մեջ թողնելու մասին:».
17)  Կարգի 85-րդ կետից հանել «ոչ ուշ, քան որոշումն ստորագրելուց հետո 5-օրյա ժամկետում» բառերը.
18) Կարգը լրացնել հետևյալ բովանդակությամբ 85.1-րդ կետով.

«85.1. Խորհուրդը, որոշումն ընդունելուց հետո յոթ աշխատանքային օրվա ընթացքում՝ այն ուղարկում է բողոքարկողին (դիմողին) փոստով: Սույն կարգով նախատեսված այլ ծանուցումները ուղարկվում են, այդ թվում հարցումները կատարվում են օրենքով նախատեսված համապատասխան ժամկետները լրանալուց կամ գործողությունները կատարելուց հետո երեք աշխատանքային օրվա ընթացքում՝ փոստով ծանուցելու միջոցով: Բողոքարկողը (դիմողը) կարող է նշված ժամկետում որոշումը կամ  ծանուցումը ստանալ նաև առձեռն:»:
19) Կարգի 87-րդ կետը շարադրել հետևյալ խմբագրությամբ.

«87. Բողոքարկման խորհրդի որոշումն ուժի մեջ է մտնում այդ որոշման պատճենը սույն կարգի 85-րդ կետում նշված անձանցից վերջինին կամ այդ անձի (անձանց) ներկայացուցչին (ներկայացուցիչներին) առաքման կամ առձեռն հանձնման օրվանը հաջորդող օրվանից, բացառությամբ «Ապրանքային նշանների մասին» և «Աշխարհագրական նշումների մասին» Հայաստանի Հանրապետության օրենքներով սահմանված դեպքերի: Բողոքարկման խորհրդի որոշումը յոթ աշխատանքային օրվա ընթացքում ուղարկում է բողոքարկողին փոստով կամ հանձնվում է առձեռն:».
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀԻՄՆԱՎՈՐՈՒՄ 

«Հայաստանի Հանրապետության կառավարության 2012 թվականի նոյեմբերի 8-ի N 1501-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության  կառավարության որոշման նախագծի 

1. Անհրաժեշտությունը. 
ՀՀ տնտեսական ոլորտը կարգավորող իրավական ակտերի բարեփոխումների խորհրդի կողմից  (այսուհետ՝ Խորհուրդ) հանձնարարվել է ՀՀ կառավարության աշխատակազմի «Օրենսդրության կարգավորման ազգային կենտրոն» ԾԻԳ ՊՀ-ին 2013թ-ի ընթացքում ուսումնասիրել մի շարք ոլորտների կարգավորումները և ներկայացնել առաջարկություններ համապատասխան ոլորտի կարգավորող իրավական ակտերի կրճատման, պարզեցման, մասնավորապես, դրանցով սահմանված տնտեսապես ոչ արդյունավետ և աննպատակահարմար մեխանիզմների կրճատման վերաբերյալ: 

2. Ընթացիկ իրավիճակը և  խնդիրները 
«Օրենսդրության կարգավորման ազգային կենտրոնի» աշխատակազմի կողմից ուսումնասիրվել է ձեռնարկատիրական ոլորտը կարգավորող իրավական ակտերի շրջանակը, դրանցում առկա բիզնես գործընթացները, որոնց վերաբերյալ, մասնավորապես, արձանագրվել է հետևյալը. 
· Հայաստանի Հանրապետության կառավարության 2012 թվականի նոյեմբերի 8-ի «Հայաստանի Հանրապետության էկոնոմիկայի նախարարության աշխատակազմի մտավոր սեփականության գործակալության բողոքարկման խորհրդի կանոնադրությունը և բողոքների քննարկման կարգը հաստատելու մասին» N 1501-Ն որոշմամբ հաստատված կարգով սահմանվում է Հայաստանի Հանրապետության էկոնոմիկայի նախարարության աշխատակազմի մտավոր սեփականության գործակալության բողոքարկման խորհրդում բողոքների քննարկման կարգը (այսուհետ՝ Կարգ): Սակայն Կարգում հստակ սահմանված չեն որոշ գործընթացի ժամկետները, Կարգում առկա են ոչ ճշգրիտ հղումներ: 

3. Տվյալ բնագավառում իրականացվող քաղաքականությունը. 

ՀՀ կառավարությունը որդեգրել է տնտեսական գործունեության պետական կարգավորման արդյունավետության բարձրացման, գործարար միջավայրի  զարգացմանը խոչընդոտող դրույթների վերացման, պետության կողմից քաղաքացիներին և բիզնես միավորներին մատուցվող ծառայությունների բարելավման և պարզեցման, գործող նորմատիվ իրավական ակտերի կատարելագործման քաղաքականություն, և այդ համատեքստում անհրաժեշտ է իրականացնել ձեռնարկատիրական ոլորտը կարգավորող իրավական ակտերի վերանայում:

4. Կարգավորման նպատակը և բնույթը. 
Հիմք ընդունելով Բարեփոխումների Խորհրդի հանձնարարականը և հաշվի առնելով ուսումնասիրությամբ արձանագրված գործող իրավիճակը,  առաջարկվում է հետևյալը.

· Կարգում հստակեցնել ժամկետները, դրանք ներկայացնել աշխատանքային օրերով, 

· հիմք ընդունելով որոշ գործընթացների իրականացման համար անհրաժեշտ աշխատուժի ու այլ ռեսուրսների պահանջը, ինչպես նաև կարգավորումը համապատասխանեցնելով "Վարչարարության հիմունքների և վարչական վարույթի մասին" ՀՀ օրենքով նախատեսված ժամկետներին` որոշ գործընթացների իրականացման համար սահմանել ավելի կարճ ժամկետներ, մասնավորապես,  բողոքների և դիմումների քննարկման համար սահմանել 1 ամիս, ներկայումս սահմանված համապատասխանաբար երկամսյա և եռամսյա ժամկետների փոխարեն: 

· հստակեցնել կարգում առկա ոչ ճշգրիտ հղումները: 

5. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ կառավարության աշխատակազմի «Օրենսդրության կարգավորման ազգային կենտրոն» ԾԻԳ ՊՀ-ի կողմից:

6. Ակնկալվող արդյունքը. 

Նախագծի ընդունմամբ պայմանավորված ակնկալվող արդ​յունքը կլինի կոնկրետ գործողությունների կատարման ժամկետների և իրավական ակտում առկա անորոշությունների հստակեցումը և, դրա հետ կապված, տնտեսավարող սուբյեկտների մոտ առաջացող ծախսերի կրճատումը: 

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՆՈՅԵՄԲԵՐԻ 8-Ի N 1501-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԱՌԿԱՅՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2012 թվականի նոյեմբերի 8-ի N 1501-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման կամ այլ իրավական ակտերում փոփոխություններ և լրացումներ կատարելու անհրաժեշտություն չկա:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՆՈՅԵՄԲԵՐԻ 8-Ի N 1501-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2012 թվականի նոյեմբերի 8-ի N 1501-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագծի ընդունման կապակցությամբ  պետական բյուջեում ծախսերի կամ եկամուտների էական ավելացում կամ նվազում տեղի չի ունենա:

